
				এই পাতাটির মুদ্রণ সংশোধন করা প্রয়োজন। 
8 R ললিত সৌদামিনী।
মাটির উপর পড়িয়া গেলেন, পড়িয়া চিৎকার করিয়া উঠিলেন, “ আমাকে মেরে ফেল্পে, কে কোথায় আছ রক্ষা কর । আমার সর্বস্ব লুঠে নিলে। আমার টাকা কড়ি সব নিলে । কে কোথায় আছ রক্ষ কর । দোহাই মেজেষ্টর সাহেবের, দোহাই কোম্পানী সাহেবের । ”
এই চীৎকার শুনিয়া যে যেখানে ছিল, সকলেই সেই স্থানে দৌড়িয়া আসিল । বামন দাস কঁাদিতে কাদিতে কহিলেন, “ তোমরা সব দেখ আমার হাত ভেঙ্গে গিয়েছে । আমি এখনই থানায় যাব। ”
রাম কানাই কহিলেন, “ তোমরা সব দেখ, আমার নগদ দুশ টাকা ছিল, আর পাঁচ থান মোহর ছিল, সব লুটে নিলে। আমি এর জন্য লাট সাহেবের কাছে যেতে হয় তাও যাব। ” দিগম্বর কহিলেন, “যা তোরা কোথায় যাবি যা। এখানে গোল মাল কোরলে মেরে হাড় ভেঙ্গে দেব।” এই বলিয়া উভয়ের হাত ধরিয়া বাটীর বাহির করিয়া দিয়া দরজা বন্ধ করিয়া দিলেন ।
একাদশ পরিচ্ছেদ। উপসংহার। “কিমপি মনসে সন্মোহো মে তদা বলবান অভূত ” সৌদামিনীর বিবাহে গিরিবালার নিমন্ত্রণ হইয়াছিল । বিবাহ সমাধা হইবামাত্র তিনি নিজ বাটতে আগমন পূৰ্ব্বক কেশবের নিকট গমন করিলেন । কেশব নিজের শয্যায়

	        এই পাতাটি অন্য কোনো ভাষায় উপলব্ধ নয়।

